RRI:

3. Principios do procedemento corrector

Art. 105 :  Finalidade e condicións da actividade correctora.
1. As correccións terán por finalidade a mellora da formación e integración do alumno/a e o restabelecemento do respecto aos dereitos e ás normas que os amparan.

2. As correccións impostas deberán gardar proporción coa falta cometida, estaren claramente xustificadas e evitaren o carácter indiscriminado.

3. Non se poden impor correccións que priven ao alumnado da educación e, no caso da ESO, da escolaridade.

4. Non se poden impor correccións contrarias á integridade física e á dignidade persoal do alumno. As amoestacións e reconvencións que afecten a súa privacidade ou imaxe persoal terán carácter reservado.

5. Terase en conta a idade, condicións persoais e situación socio-familiar dos alumnos á hora de valorar un incumprimento.

6. Propiciarase o exercicio da función mediadora do titor, especialmente na ESO.

7. Non se poderán decidir correccións de suspensión de asistencia a determinadas clases ou ao Centro sen audiencia previa ao alumno/a, ou, se é menor, aos seus pais ou tutores, audiencia da que se levantará acta.

Art. 106 : Circunstancias atenuantes e agravantes.

Para os efectos de gradación das correccións teranse en conta as circunstancias da conduta sancionábel.

1. Consideraranse circunstancias atenuantes: o recoñecemento espontáneo da falta cometida, a petición de desculpas e a falta de intencionalidade.

2. Consideraranse circunstancias agravantes: a premeditación, a reiteración, a minoría de idade do ofendido ou danado e a súa recente incorporación ao Centro. Tamén son agravantes as connotacións discriminatorias por raza, sexo ou crenza ou por outras circunstancias persoais ou sociais.

3. O carácter colectivo dos incumprimentos será considerada tamén agravante.

Art. 107 : Constancia escrita das infraccións.

1. Non se poderá instar a actuación dun órgano a respecto de faltas das que non haxa constancia escrita.

2. Ordinariamente esta constancia terase através dos partes de expulsión e amoestación nos restantes casos.

Art. 108 : Concepto de reiteración para os efectos de sanción.

A efectos de aplicación de sancións enténdese que existe unha conduta contraria ou gravemente contraria por reiteración de actos incorrectos cando se dean os seguintes supostos:
a) No 1º ciclo da ESO a acumulación de 3 incidentes dará lugar a unha amoestación privada da Xefatura. A acumulación de 6 incidentes constituirá unha conduta contraria á convivencia.

b) No 2º ciclo da ESO e Bacharelato a acumulación de 4 faltas contrarias á convivencia considerarase conduta gravemente prexudicial

Previamente, á 3ª falta contraria, o/a alumno/a será amoestado pola Xefatura, dándose conta ao tutor e aos pais.

Art. 109 :  Anulación de sancións.

1. Previa constatación dun cambio de actitude ou a instancia motivada do titor ou titora poderá anularse a suspensión de asistencia que se teña imposta ao/á alumno/a pola Xefatura de Estudos.

Art.  110 :  Recurso e reclamación.

1. Face ás actuacións que consideren improcedentes ou lesivas á súa dignidade, os interesados poderán reclamar no prazo de 3 días oralmente ou por escrito perante a Dirección do Centro ou só por escrito perante o Consello Escolar.

2. Para o caso das correccións impostas por condutas contrarias ou gravemente prexudiciais poderá reclamar ou presentar recurso nos termos previstos nos artigos ​​​122 e 134 deste Regulamento.

4. Estabelecemento da responsabilidade colectiva

Art.  111 :  Obxecto da responsabilidade colectiva.

Os danos causados no mobiliario ou instalacións da sala de aula dun grupo, cando se produzan por uso indebido, neglixente ou malintencionado, serán reparados ou abonados polo conxunto do alumnado do grupo e, subsidiariamente, polos seus pais.

Art. 112 :  Declaración de responsabilidade colectiva.

1. Se unha vez constatado o dano, da información recollida non se desprende a súa autoría individual, notificarase ao titor/a e ao delegado/a. Abrirase a continuación un prazo dunha semana para que o propio curso e o titor tenten esclarecer os feitos.

2. Transcorrido o prazo sen resultado, esixirase a reparación ou o pago colectivo do importe total, que será determinado por un técnico ou un profesional designado polo Instituto.

5.  Normas básicas de convivencia

Son esixíbeis en todo momento e situación as seguintes normas básicas de convivencia:

· Respecto ás persoas, á súa integridade física e moral, aos seus dereitos e ás súas pertenzas.

· Respecto ás actividades do Centro, á súa organización e aos seus responsábeis.

· Respecto ás instalacións e aparellos do Centro e ás súas normas de uso, así como ás pertenzas dos compañeiros. 

· Respecto ás normas de hixiene e limpeza.

· Asistencia ás clases e actividades obrigatorias, cumprindo con puntualidade os horarios.

· Respecto aos documentos do Centro e as comunicacións entre este e as familias.

· Cumprimento das sancións e das normas estabelecidas neste Regulamento.

Capítulo II : Condutas contrarias ás normas de convivencia

1. Condutas contrarias

Os comportamentos que a continuación se indican constitúen condutas contrarias ás normas de convivencia establecidas no presente regulamento.

Art.  115 :   Condutas contrarias ao deber de respecto á persoa dos membros da comunidade escolar.
1. Dirixirse ao profesorado e persoal non docente ou replicarlles faltándolles ao respecto debido, de palabra ou xesto.

2. Desouvir as indicacións dos responsábeis e menosprezar ostentosamente a súa autoridade.

3. Agredir levemente, coaccionar verbalmente ou ameazar aos compañeiros para forzar a súa vontade.

4. Insultar ou inxuriar aos compañeiros ou facelos obxecto de discriminación, burlas ou xogos que firan a súa autoestima.

5. Apropiarse das pertenzas dos compañeiros, traficar con elas, ocultalas, usalas sen o seu permiso ou danalas intencionadamente.

6. Pór en risco a propia seguranza ou a dos demais e as súas pertenzas con xogos  ou actos temerarios ou antirregulamentarios.

7. Promover pelexas ou tomar parte nelas.

Art.  116 :  Condutas contrarias ao deber de respecto ao estudo e ao labor docente.

1. Acudir sen o material de xeito reiterado apesar de ter sido reclamado, e sen motivo acreditado.

2. Obstaculizar reiteradamente o desenvolvemento normal da clase, xogando, importunando ou interrompendo aos compañeiros ou ao profesor/a con comentarios ou apostillas improcedentes.

3. Comer, beber, tomar gomas de mascar, xogar con obxectos, exhibir, usar ou ter activados teléfonos móbeis, consolas, reprodutores de música, etc. durante a clase.

4. Non acatar ou protestar as normas e organización da actividade que estabeleza o/a profesor/a para o seu desenvolvemento.

5. Non observar a compostura debida. Levantarse, andar pola sala, entrar ou saír dela sen permiso.

6. Non respectar as regras de realización de probas ou utilizar métodos fraudulentos na súa execución.

Art.  117 : Condutas contrarias ao normal desenvolvemento da actividade escolar.

1. Faltar ás clases ou chegar tarde de xeito reiterado, sen que conste causa xustificada nin autorización.

2. Non ir ás clases despois de ter acudido ao Instituto.

3. Abandoar a sala por ausencia do profesor sen agardar a chegada do profesor de garda.

4. Saíren os alumnos da ESO do recinto sen autorización durante a xornada escolar.

5. Non respectar as instrucións e normas específicas durante as visitas e viaxes escolares.

6. Obstaculizar intencionadamente as comunicacións entre o Centro e a familia ou tutores legais.

Art.  118 :  Condutas que implican un uso antirregulamentario das instalacións ou o seu deterioro.

1. Permanecer nos corredores  ou nas zonas exteriores do Centro durante os períodos de clases, ou nas salas durante os tempos de lecer, salvo con autorización.

2. Usar as salas de aula, corredores e escaleiras ou servizos como lugar de xogo ou reunións, correndo, e armando barullo.

3. Deteriorar os sistemas de seguridade e utilizar indebidamente as saídas de emerxencia.

4. Entrar ou saír do edificio polas xanelas, ou do recinto por accesos non autorizados ou saltando o muro.

5. Tirar obxectos ou dar berros nos corredores, nas aulas e polas xanelas, ou abrir éstas cando deben estar fechadas. 

6. Introducir nas salas comidas, bebidas e obxectos perigosos. 

7. Botar ao chan ou sobre os móbeis, papeis, envases ou restos de calquera tipo.

8. Pintar ou danar as paredes, móbeis ou materiais e instalacións en xeral de modo intencionado ou neglixente.

9. Introducir ou amparar o acceso de persoa non autorizadas a corredores, salas, servizos e cafetaría.

2 . Correccións ás condutas contrarias. Competencia

Art. 117: Competencia  do profesorado


O profesor ou profesora será competente para impor durante o desenvolvemento da clase ou actividade da que sexa responsábel as seguintes correccións:

· Advertencia sobre a conduta incorrecta. De ser o caso, advertiría sobre a conducta incorrecta dando parte escrito á Xefatura.

· Cambio de sitio e de tarefa ou actividade.

· Esixencia de tarefas escolares suplementarias.

· Limpeza do propio posto escolar, ou, por quenda, da sala de aula, se debe presumirse que se lixou entre todos.

· Retirada das pertenzas de que se faga un uso indebido e a súa retención temporal durante a clase ou máis alá. Depositaranse neste caso na Xefatura de Estudos.

· Amoestación verbal privada, ou amoestación escrita mediante parte que se remitirá á Xefatura de Estudos.

· Comparecencia inmediata ante a Xefatura de Estudos e parte dando conta dos motivos, ao final da clase.

-  Denegación do acceso á aula en caso de impuntualidade reiterada no Bacharelato, con remisión inmediata á Xefatura de Estudios e parte por escrito.

Nos 3 últimos casos o profesor comunicará tamén ao titor a corrección imposta.

Fóra das actividades da súa responsabilidade directa, o profesor advertirá aos alumnos do comportamento incorrecto que observe e, se é o caso, avisará ao profesor de garda ou ao directivo de garda.

Art. 118 :  Competencia do titor.

O titor /a será competente para impor as seguintes sancións:

· Amoestación privada ou por escrito se hai reincidencia.

· Traballos específicos en horario non lectivo.

· Realización de tarefas que contribúan á mellora e desenvolvemento das actividades ou a reparar o dano causado.

O titor está obrigado a notificar aos pais/nais as amoestacións por condutas reincidentes que aprecie directamente ou que lle comuniquen os profesores, con especial atención ás condutas absentistas (faltas, impuntualidade, abandono..)


O titor deberá ouvir ao alumnado e contar co prace da Xefatura de Estudos para impor traballos específicos en horario non lectivo ou realización de tarefas.

Art. 119 : Competencia da Xefatura de Estudos.

Ademais da amoestación e a imposición de traballos específicos ou tarefas, a Xefatura de Estudos poderá impor as seguintes correccións:

· Comparecencia inmediata na Dirección.

· Suspensión do dereito a participar nas actividades extraescolares ou complementarias por un prazo determinado.

· Cambio de grupo por un prazo máximo dunha semana. 
Nos dous últimos casos deberá ser ouvido previamente o alumno e consultado o titor.

Art.  120 :  Competencia da Dirección.

Alén das propias da Xefatura de Estudos compete á Dirección a imposición das seguintes correccións:

· Suspensión do dereito de asistencia a determinadas clases por un prazo máximo de tres días.

· Suspensión do dereito de asistencia ao Centro por un prazo máximo de tres días.

En ambos os dous casos estabeleceranse as tarefas supletorias que o alumno deberá realizar.

Antes de impor estas correccións, o director ouvirá ao titor e dará audiencia ao alumno/a, e, se é menor de idade, tamén aos seus pais nunha comparecencia da que se levantará acta.

Art. 121 :  Comunicación e recurso. Prescrición.
1. As correccións impostas cando exista reiteración e/ou mediando trámite escrito, serán comunicadas polo titor ou pola Xefatura. Darase coñecemento ao titor no prazo dunha semana. Deberá constar a recepción da notificación por parte dos pais antes do cumprimento da sanción cando deba realizarse fóra do horario lectivo ou implique suspensión de asistencia.

2. Contra as correccións impostas por condutas contrarias que impliquen suspensión de asistencia a algunha clase ou ao Centro cabe reclamación perante o delegado provincial no prazo de 48 horas, desde a recepción da notificación.

3. As condutas contrarias prescreben no prazo dun mes desde a súa comisión.

As correccións impostas por estas condutas prescreben ao final do curso escolar, podendo ser levantadas antes do remate do seu cumprimento, segundo o disposto no Art. 110.

Capítulo III: Condutas gravemente prexudiciais para a convivencia no Centro.

1. Condutas  e correccións aplicadas

Art. 122 :  Condutas gravemente prexudiciais.

Considéranse gravemente prexudiciais as seguintes condutas:

1. Os actos de indisciplina, inxuria ou ofensa grave.

2. A reiteración nun mesmo curso escolar de condutas contrarias.

3. A agresión grave, física ou moral, contra outros membros da comunidade educativa e a discriminación grave por raza, sexo, crenzas ou outras circunstancias persoais ou sociais.

4. A suplantación de personalidade nos actos da vida docente e a falsificación ou substracción de documentos académicos.

5. Os danos graves causados polo uso indebido ou malintencionado nos locais, material ou documentos do Centro ou nos bens doutros membros da comunidade.

6. Os actos inxustificados que perturben gravemente o normal desenvolvemento das actividades do Centro.

7. As actuacións prexudiciais para a saúde ou a integridade persoal dos membros da comunidade educativa ou a incitación a estas.

8. O incumprimento das sancións impostas.

Art. 123 :  Correccións ás condutas gravemente prexudiciais.

As condutas enumeradas no artigo anterior poderán ser corrixidas con:

1. Realización, en horario non lectivo, de tarefas que contribúan á mellora e desenvolvemento das actividades do Centro, ou, se procede, dirixidas a reparar o dano causado.

2. Suspensión do dereito a participar nas actividades extraescolares e complementarias.

3. Cambio de grupo.

4. Suspensión do dereito de asistencia a determinadas clases durante un período superior a 5 días e inferior a 2 semanas, coa imposición das tarefas supletorias que se determinen.

5. Suspensión do dereito de asistencia ao Centro por un período superior a 3 días lectivos e inferior a un mes, coa imposición das tarefas supletorias que se determinen.

6. Cambio de centro.

Non se poderán corrixir as condutas gravemente prexudiciais sen a instrución previa dun expediente.

Protocolo de actuación ante as conductas contrarias do alumnado:
1º.-  Actuación do propio profesor ante as faltas leves. Art. 117: Competencia  do profesorado

2º.- Comunicación ao titor e actuación deste ante a reiteración de faltas leves. Art. 118 :  Competencia do titor.

3º.- Informe escrito á Xefatura de  estudios que determinará a sanción a imponer.  Art. 119 : Competencia da Xefatura de Estudos
4º.- Actuación da directora para propoñer sancións.   Art. 123 :  Correccións ás condutas gravemente prexudiciais.

Un alumno só poderá ser expulsado da aula no caso de falta grave tipificada no RRI.
Obxectivo principio de curso:

Solucionar a falta de puntualidade do alumnado.

